
Dunyoning rivojlangan mamlakatlarida qurilish sanoati so‘nggi yillarda misli 

ko‘rilmagan yutuqlarni qayd etdi. Ma’lumki, Respublikamizning aksariyat hududi seysmik 

aktiv hisoblanib, transport inshootlari, jumladan ko‘priklar va yo‘lo‘tkazgichlarni loyihalash 

va qurishga katta e’tibor qaratilmoqda *1-3, 7]. Zilzila oqibatida konstruksiyalarning 

yaxlitligini saqlab qolish uchun, dunyoning ko‘pgina rivojlangan davlatlarida ko‘priklarni 

seysmoizolyatsiyalash tizimlarini yaratishga oid masalalar dolzarb hisoblanadi [4-6]. 

Kuchli zilzila vaqtida qurilish va ko‘prik konstruksiyalari zilzilabardoshliligini ta’minlash 

maqsadida ularning konstruktiv elementlarini izolyatsiyalash tizimlari bo‘yicha eng so‘nggi 

yutuqlar muvafaqqiyatli qo‘llanilmoqda. Bu esa o‘z navbatida ekspluatatsiya jihatidan 

tegishli xavfsizlik darajasini ta’minlash imkonini beradi *12,15+. 

Antiseysmik qurilmalarni tayanchlar, oraliq qurilmalar va ko‘prikning tayanch qismlari 

tarkibiga kirishi mumkin. Bundan tashqari, antiseysmik qurilmalari ko‘prik asosiy 

elementlari orasidagi bog‘lanishlar yordamida ham amalga oshirilishi mumkin. Bunda, 

oraliq qurilma va grunt orasida, tayanchlar va oraliq qurilmalari orasida, yonma-yon 

joylashgan oraliq qurilmalar orasida, qo‘shni tayanchlar orasidagilar misol bo‘la oladi *8-

11]. Antiseysmik qurilmalariga inshootni zilzilalardan saqlovchi funksiyasini amalga 

oshiruvchi, ko‘prikning asosiy elementi sifatida qarash maqsadga muvofiqdir *13,14+. 

Ko‘priklarning zilzilabardoshligini ta’minlash uchun, kuchaytirishning ikkita usuli 

qo‘llaniladi. Bu esa o‘z navbatida an’anaviy va maxsus usullarga bo‘linadi:  

– an’anaviy usullar ta’sir etuvchi seysmik yuklarni qabul qilinishini ta’minlashlari kerak. 

Bunga konstruksiya elementlarini rivojlantirish va kuchaytirish yo’li bilan yoki ta’sir etuvchi 

yuklarni elementlar orasida taqsimlash yo‘li bilan erishiladi; 

– maxsus usullar inshoot ishining dinamik sxemasini o‘zgarishi hisobiga seysmik 

yuklarni kamayishini ta’minlashi kerak va seysmoizolyatsiya va seysmoso‘ndirishlarga 

bo‘linadi. 

Seysmoizolyatsiya deganda, biz ma’lum bir sathlarda moyillik darajasi yuqori bo‘lgan 

elementlarni o‘rnatish hisobiga seysmik tebranishlar jarayonida inshootlarga ta’sir etadigan 

energiyani kamaytirish tizimlarini nazarda tutiladi [16-18]. 

Seysmoizolyatsiyaning ixtiyoriy tizimi uchta asosiy qismdan tashkil topishi kerak: bikir 

qurilma, seysmoizolyatsiyalovchi element va ko‘tarib turuvchi konstruksiya. 

Seysmoizolyatsiya adaptiv va statsionarga ajratiladi. 

Seysmoizolyatsiyaning adaptiv tizimlari oraliq qurilmalarning qo‘shaloq tiralish 

tizimlaridan iborat bo‘lib, bikr yoki egiluvchan 270 tayanch qismlarga bo‘linadi. Bikr 

tayanch qismlari ekspluatatsion yuklarni ma’lum zahira bilan qabul qiladilar. Ekstremal 

yuklarda bikr tayanch qismlari buziladi va tayanch qismlarning ikkinchi guruhi – 

egiluvchanlari – ishga tushadi. Seysmoizolyatsiyaning statsionar tizimlari tarkibiga esa 4 ta 

guruh texnik yechimlar kiradi. Yechimlarning dastlabki ikkita guruhi – bu “egiluvchan” 

tayanch qismlar bo‘lib, ularda tiklash kuchi elastiklik kuchlaridan (rezina metalli tayanch 

qismlar - RTQ) yoki og‘irlik kuchidan kelib chiqadi (gravitatsion tayanch qismlar – GTQ). 

Seysmik hududlarda transport qurilishlarini olib borayotgan AQSh, Yaponiya, Italiya va 

boshqa rivojlangan davlatlarda seysmoizolyatsiya ko‘priklarning zilzilabardoshligini 

ta’minlovchi asosiy vositasi hisoblanadi *19, 20+. Surilish natijasida hosil bo‘ladigan seysmik 

ta’sirlardan ko‘prik inshootlarini himoya qilish tizimlari hozirgi kunda dunyo bo‘ylab keng 

qo‘llanilmoqda (1-rasm). 

 
Bunday seysmik qurilmalarning tegishlicha tanlab olinishi va o‘lchamlarini belgilanishi 

hamda kerakli joyni tanlanishi loyihada ko‘zda tutilgan zilzila (LZ) sodir bo‘lganda, ko‘prik 

konstruksiyalarini shikastlanishining oldini olishga imkon yaratadi. 

Ko‘priklarni antiseysmik kuchaytirishning yana bir tizimi sifatida elastometrik tayanch 

qismlar bilan himoya tizimlarini aytib o‘tishimiz lozim. Tizim kompozit materialning elastik 

xususyatlari bilan cheklangan muayyan harakatini ta’minlab, ko‘prik oraliq qurilmasi va 

tayanchlari orasida minimal va erkin harakatiga imkon beradi [21, 22]. Seysmik hodisa sodir 

bo‘lgan taqdirda tayanchlar va oraliq qurilmalar o‘zaro teskari fazada ishlashi ta’minlanadi. 

Bunda poydevor bir vaqtining o‘zida seysmik harakatning bir ko‘rinishi bo‘lgan tezlanishni 

o‘z ichiga olib so‘ndiradi. 2-rasmda elastometrik tayanch qismlar bilan himoyalash tizimi 

sxematik ko‘rsatib o‘tilgan. 

2-rasm. Elastometrik tayanchlar qismlar bilan izolyatsiyalangan ko‘prikning sxematik 

kо‘ndalang kesimi 

So‘nggi yillarda sharsimon tayanch qismlar deb nomlangan tayanch qismlari ham 

keng tarqaldi, ulardagi quyi tayanch qismi botiq sferik yuzaga, ustki element esa xuddi 

shunday, ammo qabariq yuzaga ega. Bunday konstruksiya oraliq qurilmani tayanchga 

nisbatan siljishida gravitatsiya qaytarish kuchini vujudga keltiradi *23, 24+. Shunga o‘xshash 

yechimlarni 70-yillar oxirida V.P. Chudnetsov va Z.G. Xuchbarov taklif etishgan, ammo faqat 

sferik yuzalarni ishlab chiqish texnologiyalari rivojlangandan so‘ng ulardan keng ko‘lamda 

foydalanish imkoniyati paydo bo‘ldi *25+. Xususan, katta oraliqli yirik ko‘priklar uchun 

dunyoda diametri 2m va undan ortiq sharnirli tayanch qismlar ishlab chiqariladi (3-rasm). 

 
3-rasm. Sharsimon tayanch qismlar 

 Xulosa o‘rnida ko‘priklarni antiseysmik kuchaytirish uchun quydagi tasdiqlarni 

keltirishimiz mukin: 

1. Zilzilabardosh transport inshootlarini loyihalashda ularning tarhidagi koʻrinishi iloji 

boricha sodda boʻlishi kerak, chunki tarhi aylana, kvadrat yoki toʻgʻri toʻrtburchak 

shaklidagi inshootlar murakkab shaklli inshootlarga nisbatan zilzilabardoshroq boʻladi. Agar 

meʼmorchilik yoki ekspluatatsion talablarga koʻra, murakkab shakldagi bino va inshootlar 

qurish lozim boʻlsa, u holda ularni antiseysmik choklar vositasida oddiy shaklli qismlarga 

ajratish lozim bo‘ladi; 

2. Seysmik hududlarda quriladigan koʻprik inshootlarini loyihalash jarayonida ular 

odatdagi statik kuchlardan tashqari, qoʻshimcha ravishda seysmik kuchlar taʼsiriga ham 

hisoblanash lozim; 

3. Ko‘priklar uchun seysmoizolyatsiyalovchi tizimlar parametridagi cheklanishlar 

ro‘yhati binolarga nisbatan murakkabroq bo‘ladi. Nafaqat tayanch va oraliq qurilmalarga 

tushadigan yuklarni kamaytirish, balki qo‘shni tayanchlarni bir-biriga nisbatan siljish 

miqdorini chegaralab qo‘yish zarur. Aks holda oraliq qurilmalar tayanchlardan qulashi 

mumkin bo‘ladi. 

4. Ko‘prikda harakatlanuvchi yuk bo‘lishi, bir tomondan, seysmoizolyatsiya ishiga 

ta’sir ko‘rsatadi, ikkinchi tomondan esa harakatdagi tarkibni ag‘darilishi, relsdan chiqib 

ketishi yoki vagonlarni avtomatik ravishda ajralib ketishini oldini olish uchun 

seysmoizolyatsiyaga oid qo‘shimcha talablar qo‘yilishi darkor. 

